
Жеке тұлғалардың мемлекеттiк орман қоры 

аумағында болуына тыйым салу туралы 
Жамбыл облысы әкiмдiгiнiң 2018 жылғы 14 мамырдағы № 85 

қаулысы. Жамбыл облысы Әдiлет департаментiнде 2018 

жылғы 25 мамырда № 3833 болып тiркелдi 

 

ҚР НҚА электрондық түрдегi эталондық бақылау банкi, 

04.06.2018 ж. 

 
 

      РҚАО-ның ескертпесi. 

      Құжаттың мәтiнiнде тұпнұсқаның пунктуациясы мен 

орфографиясы сақталған.  

      Қазақстан Республикасының 2003 жылғы 8 шiлдедегi 

Орман кодексiне және "Қазақстан Республикасындағы 

жергiлiктi мемлекеттiк басқару және өзiн-өзi басқару 

туралы" Қазақстан Республикасының 2001 жылғы 23 

қаңтардағы Заңына сәйкес Жамбыл облысының әкiмдiгi 

ҚАУЛЫ ЕТЕДI: 

      1. Орманда өрт қаупi жоғары болып тұрған 

кезеңдерде (ағымдағы жылдың 1 маусымынан 20 қыркүйегiне 

дейiн) жеке тұлғалардың мемлекеттiк орман қоры 

аумағында болуына тыйым салынсын. 

      2. Аудан әкiмдерi және "Жамбыл облысы әкiмдiгiнiң 

табиғи ресурстар және табиғат пайдалануды реттеу 

басқармасы" коммуналдық мемлекеттiк мекемесi (бұдан әрi 

- Басқарма) өз құзыретi шегiнде: 

      1) халық арасында түсiндiру жұмыстарын жүргiзудi, 

соның iшiнде бұқаралық ақпарат құралдары арқылы да; 

      2) мемлекеттiк орман қоры аумағына кiреберiстердi 

шлагбаумдармен жабдықтауды, тәулiк бойы аумақтардың 

периметрi бойынша патрульдеудi ұйымдастыруды қамтамасыз 

етсiн. 

      3. Басқарма заңнамада белгiленген тәртiппен: 

      1) осы қаулының әдiлет органдарында мемлекеттiк 

тiркелуiн; 

      2) осы қаулының мемлекеттiк тiркеуден өткеннен 

кейiн он күнтiзбелiк күн iшiнде оны ресми жариялауға 

жiберудi; 

      3) осы қаулының Жамбыл облысы әкiмдiгiнiң 

интернет-ресурсында орналастырылуын қамтамасыз етсiн. 

      4. Осы қаулының орындалуын бақылау облыс әкiмiнiң 

орынбасары М.Мұсаевқа жүктелсiн. 

      5. Осы қаулы әдiлет органдарында мемлекеттiк 

тiркелген күннен бастап күшiне енедi және оның алғашқы 



ресми жарияланған күнiнен кейiн күнтiзбелiк он күн 

өткен соң қолданысқа енгiзiледi. 

      Облыс әкiмi  А.Мырзахметов  

 


